MAMPRULI - “The Two Roads”

W S
YIISIM’ SOORI MAA.
Ti yi ti piili ni go n-kyanni luginseaa tin na zi n-kyanni, ti boosiri ni, m-banni
soseaa tin yan-doli. Ti yoaari la ti nini n-gosiri sunna, ka ti yi ti banni ni ti
borigiya m-be soseaa kan bu veela ni, ti nmaligiri ni, m-bo n-nya sd’sunnu
maa ziiya.

Beoo kam zaa, man’ ni nyin’ zaa be la gorim-kyenni puuni n-yiiri duniya
wa puuni n-kyenni luginseaa kan nin be ni sahakam, tinseaa kan kur nin
kpalim m-be ni saha kan ka tariga, ti yi ti paai be ni bunseelli kun toaai
laa n-takki. Nyini! | banni luginseaa i n-wa maa?

BUKKU KAN WULISIRI TI SOORI.

Naawunni Wurilim ni u namboozobu zugu, U ti ti la Bukku kan wulisiri i
soori; ‘Baibuli’ nla, kana n-wulisiri ti soseaa kan kyenni arizana ni sunna,
deede. Yeliseesi tin yiisi n-sobi litaafi bila wa ni, yi la Bukku maa puuni.
“I yeligu nye la firila kan wulisiri ma, ka nye la neesim n-ti ma n-soori
ni.” (Yuuma 119:105).

SO’ YELINNQU MAA.
Niriba pam m-be soori maa puuni. “Soseaa beni n-yelima, ka mun wa
la bugum ni sa’annu ziiya — halli niriba pam n-doli anno maa.” (Matiyu
7:13).

Niriba wa pam nini zoomya ni, ba bu mi, bee baa ba’a kani, ni, ba be
la so’seaa kan wa sa’annu ziiya. “Soseaa nyin’ non teesiri ni ka nye la
sosunnu la, nin taasi i kum ziiya.” (Nyesa 14:12). Sintaani non nye duniya



wa ni wunni la n-kye ka ban ka yedda sufu zoomna, ka ba bu nyari
neesim manni.” (2 Korinti dima 4:4).

ZITIBSA.

Ninvugseeba ban be soori maa zugu ziri la ala’akyi zitibsa, “Sokam tum
ala’akyi ka konni soori ni ba paai Naawunni tilginsim ziiya.” (Room 3:23).
Ti ku toaai n-zanni ti ala’akyi yinni n-so’ai ni Naawunni. “Ninsaala gosiri
la ningbinnu paalu zugu veelim, amaa Naawunni non gosiri la sufu ni.” (1
Samuela 16:7). Ba lanni la zitibsa maa n-I> m-pa ba yaanni zugu nyaanna.
Man’ ni nyini, sO zaa ku toaai n-yolisi ti mansi n-yi ala’akyi yinni tumpu
ni, ti toori kpannmanna ni. Saha maa nin kur kyenni tooni la ka ziri dima
zoaari m-paasira, “Ka ala’akyi yoori ka sa’amni — kum nla.” (Room 6:23).

SAA NYA’ASIGU.

Saa nya’asigu nye la fotoseaa kan wulisiri Naawunni sariya karibu. “Di kur
kpa la talasi ni, sokam zaa ti kpi yummu, ka Naawunii sariya karibu doli
di nyaanna.” (Hiibru 9:27). “Dinndo zaa nyaanna ka n-daa laa n-nya Naam
ziizilya bunpeelli, ka Naaba zi be ni ... ka n-daa nya kpiimma birikyindima
ni tarimma zaa, ka ba zaa daa be Naam zizii maa tooni n-zeya. Ba daa
lakki buksi maa, ka daa laa n-lakki bukseaa, kana n-nye Nyovuri bukku
la. Niriba tuma yela daa sobi n-dooli buksi maa puuni, kpiimma ban daa
tum tunseesi zaa la. Ka ba daa kari ba kpiimma maa sariya zanni m-pa
ba tuma non sobi seem la. Non kam yuuri daa bu sobi n-dooli nyovuri
bukku maa ni, ba daa zanni di daama n-losi la lala bugum mo’ari maa
ni.” (Kasigri 20:11,12,15).

BUGUM MAA.

Naawunni non nye kasi daana ni yelimanni daana la, ka di sumni, ni, tib-
darigibu beni n-ti ala’akyi tumniba. Naawunni Yeligu yetti ti, ni, akyiyaoma
bugum ni sa’annu ziiya be ni n-ti ninvugseeba ban za’asi Naawunni noori
la. Baibuli yetti ti, ni, “ba naari nyela baasi yori zaa, dama ban gyeemni.
Wunso la nye la bundira korisi ni bunseesi an nye duniya wa buna.” (Fili-
paai dima 3:19). Ama Naawunni mun laa n-nye la Wurilim daana “U bu
boori so sa’annu, amaa u boori sokam zaa ti nmaligi ka kye u tumbeeri.”
(2 Piita 3:9). U nirilim ni U wurilim an galisi la puuni, ka u maali soori ni
niriba ban siri boori ka. | boori i bo n-nya Nyovuri Soori maa?

NYJVURI SOORI — TILI GIRA MAA.

Tirim kun toaai n-yolisi ti mansi n-yi ti ala’akyi ni ka tubdarigibu maa puuni.
Dinzugu ka Naawunni daa bo Tiligira n-ti ti na. “Dama Naawunni daa wuri
duniya dima maa la pam n-ti zanni U Bii ganna n-tisi, ni, nonkam ninni
U yedda la ku n-ti basi yori, amma u nin ti nya nyovuri kan ka tariga.”
(Gyoni 3:16). Ti Ba Naawunni non m-be arizana ni la daa tum U Bii
ganna, ti Dugma Yisa Masiiya nla, amaa u daa bu tum ala’akyi seaa zaa.
U daa kur tumni ta sunna: U daa tibi dooro dima, ka konsi nya alaafega;
ka kari arazini dima n-yi, ka kye ban sufu daa sa’am ba ala’akyi zugu la
taali m-penni ba: Ka wulisiri ni iba Naawunni yela. Amaa U daliri din galisi
pam n-daa nye ni u kyena n-ti ti zaa, hoo sara maaligu. U Naawunni
beesisunnu kan ka taalli, ni u ziim kasi la ka u daa zanni n-yoa ti ala’akyi
sa’amni. U daa ti soori ka kye ka ninvugbeeri gbaai u m-feebi u nyaanna
ka u ningbunnu zaa ti paali dansi ni lora an beeri pam, ba daa zanni la
goosi zu piliga m-pili u zugu ni, ka naa n-yi kpaasi u noba ni u nuusi
ntabli dopulli zugu. Beni ka u daa yuli, n-di beerim ni namsigu. “Masiiya
mammanna n-daa deaai ti tumbeeri taalli n-nini u saani u kum dopulli maa



zugu.” (1 Piita 2:24). Nyini ni mani zugu ka u daa kpi.

U KUM NEAARI.

Yisa Masiiya daa be la gballi puuni dabsi ata, di nyaanna ka u daa doaai
n-yisigi kum ni. U daa kur kyenni ni, ka u ni u nyaandoliba so’asiri ni
taaba, n-diri arzama halli n-ti paai dabsi pisinaasi nyaanna ka u naa n-yi
du saazugu n-kyanni arizana n-ti zini Naawunni nudirigu ya’ari,” (Room
dima 8:34) — Tiligira non mari nyovuri, ka ba zanni arizana ni, ni, duniya
wa ni yiiko zaa n-ti u la.” (Matiyu 28:18). “Lala zugu ka u mari yiiko din
nin toaai n-tuligi ban kam paai u na, ka u zi ba n-kyanni Naawunni saani
la, Pampanno ni saha zaa. U vu la saha din ka naari, n-zori Naawunni
sindaani ba zugu.” (Hiibru 7:25).

ARIZANA.

Arizana nye la Ziisunnpu seaa Naawunni ni U gyirima zaa nin be la. Ti
Dugma Yisa daa yeli, ni, “N wa ni nti maali beebu ziiya siri nzaali ya,
nnin labi na nti zanni ya n-kyanni, ka mani ni yarima la’am m-beni.” (Gyoni
14:2,3). Arizana siri nye la alahaziba ziisunnu, beni ka “U nin nyeesi ba
nintam zaa; kum ku laa m-beni, bee sufusa’annu, bee kunkuma, bee
toom; dama bunseesi kam an daa danni be ni la gaariya.” “Yunnu ku
laa m-be ni... dama ti Dugma Naawunni n- nin nye ba neesim.” (Kasigri
21:4; 22:5).

Arizana nye la ziisunnu kasi, “Da’ari halli fiin ku kpe tinna maa puuni,
bee non tumni vi bee ziri tuma, na’ala ban yuya be Pebila non su nyovuri
—bukku maa ni la.” (Kasigri 21:27).

So’'ganna, yinni koko n-kyenni arizana. “Mani n-nye soori maa; mani
nnye yelimanni gba, ka mani n nye nyovuri m-paasi. So ku toaai n-kyanni
m-paai ti Ba Naawunni Saani fasee ka u doli ma n-kyanni.” (Gyoni 14:6).
Yisa koko zugu ka ti nin nya tiliginsim. “Yisa koko zugu ka ti nin nya fa-
m-basi, dama Naawunni daa bu kye ka ninvugso be duniya wa ni ka nira
yi ti booli u yuuri ka u fa u m-basi, m-paasi non Yisa yuuri zugu.” (Tuumu
dima 4:12).

WULA KA TI YE N-NIQNI N-PIILI ARIZANA SOORI MAA KYENNI ?

1. “Ya takkima ya beebu, n-yi tumbeeri ni, ka ninni lahabasunnu maa
yedda.” (Maaki 1:15).

2. Kyemna tgi Dugma Yisa Masiiya saani. Sahanseaa ala’akyi zitibsa
nin be i zugu maa, kyemna ni wunsusigu, n-ti yeli u ni u kye i taalli m-
penni i. U yeliya, “Man ku kari so zaa kye n-saani na.” (Gyoni 6:37). “Ya
ninvugseeba ban zi zikara n-gye zaa, ya kyemna n-saani, ka n nin kye
ka ya wuusi.” (Matiyu 11:28).

3. Ninim’ Masiiya kdokd yedda, ni, nona n-nin yiisi i ala’akyi taalli ni.
“Naawunni Bii Yisa ziim nin ti peaari ti n-yiisiri ti tumbeeri zaa taalli ni.”
(1 Gyoni 1:7).

4. U nin ti i nyovuri paalli... kan ka naari. Masiiya daa yeli, ni, “lJonkam
zaa wum n-yetto’a wa ka nini non tum ma na maa yedda, di daama mari
nyovuriseaa kan ka naari. Ba bu ti yen kari u sariya, amaa u pun yi kum
ni n-kpe nyovuri ni.” (Gyoni 5:24). “Dinyona ninvugsd yi be Kirista Saani,
ba naam u la bunpaalli: U beesigu kurigu la gaariya, ka bunseellikam leebi
la beesipaalli.” (2 Kor. 5:17).

5. I nin mari sufudoaa i sufu ni. “To: ka dinzugu tin nini yedda la zugu
nkye ka deaai ti, ni, yelimanni dima. Ka lala n-kye ka sufudoaa-nangbany-
inni be tirim ni Naawunni sunsukkuni; ti Dugma Yisa Masiiya zugu.” (Room
dima 5:1). “Ka sehara maa nnoa: Naawunni ti ti la nyovuri kan ka naari,



ka nyovuri wa be la U Bii maa saani. Nira kam non mari Naawunni Bii
maa mari la nyovuri. To, nsobri anno n-tiri yaseeba bam nini Naawunni Bii
maa yuuri yedda la, ni ya ti banni, ni, ya mari nyovuri kan ka naari.” (1
Gyoni 5:11-13).

TIN YE N-NIDI SEEM M-BE BEESIPAALLI MAA.

1. Karim Baibuli maa Beookam. Naawunni yeligu nnye neesim ti soori
ni, a laa n-nye la bundirigu n-ti ti ti siiya. “Ya nye la hoo bileesi ka ba
do’ai ya Naawunni niriba maa ni. Di zugu ya kye ka Naawunni Sii bisim
koko kom mari ya, dama buna wa n-nin sunni ya ka ya zoaai na n-nya
tiliginsim.” (1 Piita 2:2). Susim’ Naawunni ka U kye ka U Sii Kasi wulisi i
yeto’aseesi nyin karimni wa.

2. Vu m-pori Naawunni Wunsusigu Puuni Beoo kam. Kur susima
Yisa yuuri ni. “Dinnona, yan di kye ka seelli mugsi ya, amaa ya puusim
Naawunni ya susigu zaa ni, ka kye ka u banni yan boori seelli kam zaa,
ka laa m-puusi u taari. Naawunni siri tisiri sugru ni sufudoaa ka di gaari
ti nin toaai m-banni seem zaa. U nin kye ka lala sugru ni sufudoaa guri
ya sufu yela, ni ya sufu ni teesa zaa, yan be Kirista Yisa saani la zugu.”
(Filipaai. 4:6,7).

3. Ty’asim’ Masiiya yela n-ti seeba gba. “Kulima i toori niriba saani n-yeli
ba ti Dugma non z5 i namboo ka tum seem n-ti i.” (Maaki 5:19).

4. Zamsigu Puuni Nyin susim’ Naawunni. “Ka non mammanna non daa
di wahala u zamsigu nyaabu puuni zugu, U nin toaai n-sunni ninvugseeba
ban nyari zamsigu pampannoa.” (Hiibru dima 2:18).

5. 1 yi laa n-tum ala’akyi, nyin kasigi a n-yeli Naawunni yooma. “Amaa
ti yi yiisi ti tumbeeri yela n-yeli Naawunni, U za la u alikooli nyaanna, ka
tumni deede; U nin ky ti tumbeeri taalli m-penni ti, ka nyeesi ti galinnu
yela ni da’ari zaa m-basi.” (1 Gyoni 1:9).

6. Kpanni i manna ka la’amni ni i yeda taaba ti Dugma Yisa Masiiya
ni. “Man zaaligu nnoa: —ni, ya wuri taaba hoo man wuri ya seem wa.”
(Gyoni 15:12).

7. Deaaina Naawunni noori sahakam. “[onkam wuri ma nin deaai n-
yeligu.” (Gyoni 14:23).

8. Di zori dabeem, dama Masiiya be i saani. “N ku bakki ka kye ya,
m-mun ku a’asi ya.” (Hiibru dima 13:5).

9. Zannima i manna zaa n-ti ti Dugma Yisa Masiiya. Kye ka u wulisi i
u yuubu i beesigu ni, ka i be Naawunni nin boori seem la. Lala beesigu
wa puuni ka i nin nya sufepeelli manni ni sufumaasim.

